
Ўқитиш жараѐнини  инновацион технологиялар асосида ташкил этиш, ахборот-

коммуникация воситалари ва интерфаол усуллардан фойдаланиш давр талаби 

ҳисобланади. 

Муҳандислик ва инновация ажралмас тушунчалардир. Бу муносабатлар 

муҳандисларнинг иш жойларида, муҳандислик тадқиқотлари ва ишлаб чиқиш 

жараѐнларида намоѐн бўлади, лекин муҳандисларни ўқитиш услублари ҳам мавжуд. 

Замонавий талабларга кўра муҳандислик соҳасида ўқитиш усулларини янгилаш муҳим 

ҳисобланади [5]. 

Фан ва техника соҳасидаги янгиликларнинг жадал ривожланиши, таълим 

жараѐнини инновацион таълим технологиялари ѐрдамида самаралироқ ташкил 

этилишини талаб қилади. Инновацион технологиялар нафақат академик 

ҳаракатчанликни, жаҳон илмий ва таълим маконининг тизимига интеграциясини, 

иқтисодий жиҳатдан мақбул таълим тизимини яратишга, таълим корпоративлиги 

даражасини оширишга, балки турли даражадаги таълим тармоқлари ўртасидаги 

алоқаларни мустаҳкамлашга ѐрдам беради. Бунинг учун биринчи ўринга, кўп 

миқдордаги билимларни тўплаш эмас, балки уни кундалик ҳаѐтда қўллаш қобилияти 

муҳим ҳисобланади [2]. 

Инновация - муайян тизимнинг ички тузилишини ўзгартиришга қаратилган 

фаолият. 

“Ўзбекистон  Миллий  энциклопедияси” да  кўрсатилишича, инновация  

қуйидагича  мазмун  ва  тушунчаларга  эга:  “Инновация (ингл. “инноватионас” - 

киритилган  янгилик,  ихтиро) - 1) техника  ва технология  авлодларини  

алмаштиришни таъминлаш  учун иқтисодиѐтга  сарфланган  маблағлар;  2) илмий-

техника ютуқлари ва илғор тажрибаларга асосланган техника,  технология, бошқариш 

ва меҳнатни ташкил этиш каби соҳалардаги  янгиликлар, шунингдек, уларнинг турли 

соҳалар ва фаолият доираларида қўлланиши” [8]. 

Таълимда инновацион технологиялар нафақат ўқитишда интерфаол 

технологияларни, балки лойиҳаларга асосланган ўқитиш технологияларини қўллаш, 

шунингдек, ўқув жараѐнига ахборот-коммуникация технологияларини жорий этиш 

ҳисобланади. 



Finland, Helsinki international scientific online conference 
"SUSTAINABILITY OF EDUCATION SOCIO-ECONOMIC SCIENCE THEORY" 

 

   197 

Замонавий таълимни ташкил этишга қўйиладиган муҳим талаблардан бири 

ортиқча руҳий ва жисмоний куч сарф этмай, қисқа вақт ичида юксак натижаларга 

эришишдир. Муайян назарий билимларни талабаларга етказиб бериш, уларда маълум 

фаолият юзасидан кўникма ва малакаларни ҳосил қилиш, шунингдек, талабалар 

фаолиятини назорат қилиш улар томонидан эгалланган билим, кўникма ва малака 

даражасини баҳолаш ўқувчидан юксак педагогик маҳорат ҳамда таълим жараѐнига 

нисбатан янгича ѐндашувни талаб этади [9]. 

Ҳар бир машғулотда инновацион технологиянинг ўтилаѐтган мавзуга мос қулай 

бўлган методларидан фойдаланиш лозим. Қуйида олий таълим муассасаларида 

ўқитилаѐтган “Машина деталлари” фанидаги “Механик узатмалар”  мавзусини 

ўқитишда инновацион таълим технологияларидан фойдаланиш йўллари ѐритилади. 

“Венн диаграммаси” методи - талабаларда мавзуга нисбатан таҳлилий ѐндошув, 

айрим қисмлар негизида мавзунинг умумий моҳиятини ўзлаштириш (синтезлаш) 

кўникмаларини ҳосил қилишга йўналтирилади. У кичик гуруҳларни шакллантириш 

асосида аниқ схема бўйича амалга оширилади. “Венн диаграммаси” талабалар 

томонидан ўзлаштирилган ўзаро яқин назарий билим, маълумот ѐки далилларни 

қиѐсий таҳлил этишга ѐрдам 

беради. Ундан муайян бўлим ѐки боблар бўйича якуний дарсларни 

ташкил этишда фойдаланиш янада самаралидир (3-расм). 

 
3-расм. Венн-диаграммаси тузилмаси 

Шундай қилиб, инновацион таълим технологиялари таълим сифатини яхшилаш, 

унинг самарадорлигини ошириш, ўқитувчи, талаба, талабалар гуруҳи, шунингдек, 

жамоа ўртасида ўзаро ҳамкорликни қарор топтириш, ғоявий ва руҳий бирликка 

эришиш, ягона мақсад сари интилиш, ҳар бир таълим олувчи (ўқувчи, талаба) нинг 

ички имкониятларини рўѐбга чиқариш, шахс сифатида намоѐн бўлиши учун зарур 

шарт-шароит ҳамда муҳитни яратишда катта имкониятларга эга. 

